
OUR CEO
Dis vir my n voorreg om die nuwe DUTOIT 

bestuurstruktuur aan julle bekend te stel. 

Effektiewe bestuurstrukture is die ruggraat 

van enige suksesvolle besigheid.


 


Dit verskaf duidelikheid oor rolle en 

verantwoordelikhede, vaartbelyn 

besluitnemingsprosesse en verseker dat 

hulpbronne doeltreffend aangewend word 

om strategiese doelwitte te bereik.


 


Samewerking tussen verskillende 

besigheidseenhede is deurslaggewend in 

vandag se komplekse en interafhanklike 

besigheidsomgewing. Deur silo's af te breek 

en samewerking aan te moedig tussen 

afdelings, kan ons die diverse vaardighede en 

kundigheid binne ons besigheid benut om 

kreatiwiteit, probleemoplossing en uiteindelik 

besigheidsgroei aan te moedig.


 

�� Verbeter die integrasie binne die besigheid 

tussen produksie, verpakking en 

bemarking�

�� Besluitneming tussen minder partye vir 

bevordering van integrasie (maak die 

integrasie ketting korter)�

�� Verminder rapportering vlakke en 

duplisering ter bevordering van 

besluitneming�

�� Beklemtoon fokus vir prestasie op 

spesialis gebiede�

�� Verbeter deursigtigheid en 

verantwoordbaarheid�

�� Vestig resultaat gedrewe mandate wat die 

besigheidseenhede in staat stel om meer 

effektief te opereer.

Gysbert du Toit gaan die verantwoordelikheid aanneem van beide vrugte bemarking en 

verpakking wat voortaan as een besigheidseenheid bedryf gaan word. Die doel is om beter 

intergrasie en effektiwiteit tussen bemarking, verpakking en produksie te bewerkstellig. Linde 

du Toit gaan weer direk deel van die produksie span word, waar hy ook sy loopbaan by 

DUTOIT begin het. Hy neem direkte verantwoordelikheid as produksie direkteur 

op sekere plase en funksies soos aangedui. Met sy kundigheid as produkbestuurder die 

laaste paar jaar, wil ons prosesse en werkswyses verander sodat daar ‘n meer soomlose 

integrasie plaasvind tussen produksie, verpakking en bemarking. ⁠



Gys du Toit se rol word uitgebrei deur al die groente plase onder sy bestuur te plaas, tesame 

met sy bestaande vrugte plase. Die doel is om die groente ketting tussen produksie en 

verpakking korter te maak. ⁠Pieter du Toit se verantwoordelikheid by die groente bemarking 

en verpakking word uitgebou om integrasie met produksie meer soomloos te maak, tesame 

met die leidende rol van groente produkontwikkeling. 



Daniel Havenga gaan vir ons ‘n nuwe afdeling help uitbou om die belangrikheid van 

volhoubare boerdery te beklemtoon. Hy gaan ‘n kern rol speel om ons produksie prosesse en 

metodes te koördineer sodat ons aan die voorpunt van innovasie en volhoubaarheid staan 

om ons besigheid se oorlewing op die langtermyn te help bevorder. Daniel het diep ervaring 

van ons produksie en ons wil sy kundigheid nou op ‘n nuwe manier inspan wat tot voordeel 

van DUTOIT gaan wees. 



Johan Grobler se ingenieurs ervaring en kundigheid gaan herontplooi word deur op projekte 

te fokus waar ons beplan om baie kapitaal te spandeer oor die volgende paar jaar. Hy gaan as 

projek bestuurder optree om die besigheidseenhede te ondersteun in die detail beplanning, 

ontwerp en uitvoering van projekte. 



Louis du Toit gaan uitfaseer by die bemarking operasionele aktiwiteite en sy kapasiteit 

aanwend om ons internasionale besigheid te help uitbou. Hy het baie ervaring met ons 

kliënte en produkte en ons wil dit gebruik om besigheidsgeleenthede te identifiseer wat ons 

stroomaf kan benut, om ons strategiese visie uit te bou.



Dutoit Vervoer gaan as afdeling saam Dutoit Hout bestuur word, onder die leiding van 

Conrad du Toit, sodat ons daardie platvorm kan gebruik om nie-boerdery dienste aan ons 

produksie afdelings te kan bied.


By die res van Dutoit Invest en International se onderliggende besighede is daar ook heelwat 

veranderinge met bestuur wat as direkteure betrokke raak as DUTOIT verteenwoordigers.



Terwyl ons hierdie proses van die implementering aanpak, moedig ek elkeen van julle aan om 

kommunikasie en spanwerk te priotiseer, met toegewydheid om ons gemeenskaplike 

doelwitte te dryf. Saam kan ons die krag van sinergisme en samewerking benut om ons 

organisasie tot nuwe hoogtes van sukses te dryf. Die nuwe struktuur sal vanaf 1 Junie 2024 

operasioneel wees, met die betrokke partye wat hul verantwoordelikhede opneem.

